
SƏRƏNCAM 

 

“Sahibkarlıq subyektlərinə verilən kreditlər üzrə təminat və faiz subsidiyası 
mexanizmlərinin təkmilləşdirilməsi ilə bağlı əlavə tədbirlər və bununla əlaqədar 

Azərbaycan Respublikası Prezidentinin bir sıra fərmanlarında dəyişiklik edilməsi 
haqqında” Azərbaycan Respublikası Prezidentinin 2026-cı il 9 iyun tarixli 680 nömrəli 

Fərmanının icrasının təmin edilməsi barədə 
  
 

“Sahibkarlıq subyektlərinə verilən kreditlər üzrə təminat və faiz subsidiyası 
mexanizmlərinin təkmilləşdirilməsi ilə bağlı əlavə tədbirlər və bununla əlaqədar Azərbaycan 
Respublikası Prezidentinin bir sıra fərmanlarında dəyişiklik edilməsi haqqında” Azərbaycan 
Respublikası Prezidentinin 2026-cı il 9 iyun tarixli 680 nömrəli Fərmanının icrasını təmin 
etmək məqsədilə: 

1. Azərbaycan Respublikasının Ədliyyə Nazirliyi Azərbaycan Respublikasının 
İqtisadiyyat Nazirliyi, Azərbaycan Respublikasının Maliyyə Nazirliyi və icra prosesində 
müəyyən ediləcək digər aidiyyəti dövlət orqanları (dövlətin hüquqi şəxsləri) ilə 
razılaşdırmaqla, Azərbaycan Respublikası Nazirlər Kabinetinin normativ hüquqi aktlarının 
“Sahibkarlıq subyektlərinə verilən kreditlər üzrə təminat və faiz subsidiyası mexanizmlərinin 
təkmilləşdirilməsi ilə bağlı əlavə tədbirlər və bununla əlaqədar Azərbaycan Respublikası 
Prezidentinin bir sıra fərmanlarında dəyişiklik edilməsi haqqında” Azərbaycan Respublikası 
Prezidentinin 2026-cı il 9 iyun tarixli 680 nömrəli Fərmanına (bundan sonra – Fərman) 
uyğunlaşdırılması ilə bağlı təkliflərini beş ay müddətində Azərbaycan Respublikasının 
Nazirlər Kabinetinə təqdim etsin. 

2. Azərbaycan Respublikasının İqtisadiyyat Nazirliyi: 
2.1. Azərbaycan Respublikasının Ədliyyə Nazirliyi, Azərbaycan Respublikasının 

Maliyyə Nazirliyi və icra prosesində müəyyən ediləcək digər aidiyyəti dövlət orqanları 
(dövlətin hüquqi şəxsləri) ilə razılaşdırmaqla, sahibkarlar tərəfindən manatla alınan kreditlərə 
təminat və həmin kreditlərə hesablanmış faizlərə subsidiya verilməsi mexanizmlərinin tətbiqi 
təcrübəsi (o cümlədən Azərbaycan Respublikası Prezidentinin 2023-cü il 9 yanvar tarixli 
1957 nömrəli Fərmanı ilə təsdiq edilmiş Qaydanın tətbiqi nəticələri) nəzərə alınmaqla həmin 
mexanizmlərin təkmilləşdirilməsinə dair təkliflərini beş ay müddətində Azərbaycan 
Respublikasının Nazirlər Kabinetinə təqdim etsin; 

2.2. Azərbaycan Respublikasının Ədliyyə Nazirliyi, Azərbaycan Respublikasının 
Maliyyə Nazirliyi və icra prosesində müəyyən ediləcək digər aidiyyəti dövlət orqanları 
(dövlətin hüquqi şəxsləri) ilə razılaşdırmaqla, Fərmanın 1-ci və 2-ci hissələri nəzərə   
alınmaqla, normativ hüquqi aktların təkmilləşdirilməsi ilə bağlı təkliflərini iki ay müddətində 

hazırlayıb Azərbaycan Respublikasının Nazirlər Kabinetinə təqdim etsin; 
2.3. Azərbaycan Respublikasının Maliyyə Nazirliyi və icra prosesində müəyyən 

ediləcək digər aidiyyəti dövlət orqanları (dövlətin hüquqi şəxsləri) ilə razılaşdırmaqla, 
işğaldan azad edilmiş ərazilər istisna olmaqla, Fərmanın 3.1-ci bəndi ilə müəyyən edilmiş 
digər ərazilərdə fəaliyyət göstərən sahibkarlıq subyektlərinə tətbiq olunacaq ümumi kredit 
portfelinin həcminə və həmin portfel üzrə dövlət zəmanəti ilə təmin ediləcək məbləğin yuxarı 
həddinə dair təkliflərini 20 (iyirmi) gün müddətində Azərbaycan Respublikasının Nazirlər 
Kabinetinə təqdim etsin; 

2.4. Fərmanın 2-ci hissəsində nəzərdə tutulmuş öhdəliklərin icra vəziyyətinə nəzarəti 
həyata keçirsin və onların icrası başa çatdıqdan sonra bu barədə məlumatı Azərbaycan 
Respublikasının Nazirlər Kabinetinə təqdim etsin. 

3. Azərbaycan Respublikasının Maliyyə Nazirliyi Azərbaycan Respublikasının 
İqtisadiyyat Nazirliyi və icra prosesində müəyyən ediləcək digər aidiyyəti dövlət orqanları 
(dövlətin hüquqi şəxsləri) ilə razılaşdırmaqla, sahibkarlar tərəfindən manatla alınan kreditlərə 
təminat və həmin kreditlərə hesablanmış faizlərə subsidiya verilməsi ilə bağlı mexanizmlərin 
maliyyələşdirilməsi məqsədilə “Azərbaycan Biznesinin İnkişafı Fondu” Açıq Səhmdar 
Cəmiyyətinin tələb olunan maliyyə vəsaiti ilə təmin edilməsi üçün 20 (iyirmi) gün müddətində 
zəruri tədbirlər görüb Azərbaycan Respublikasının Nazirlər Kabinetinə məlumat versin. 

 4. Mərkəzi icra hakimiyyəti orqanları dörd aydan gec olmayaraq, Fərmanın icrasını 
təmin etmək məqsədilə öz səlahiyyətləri daxilində normayaratma vəzifələrindən irəli gələn 
tədbirlər görüb, normativ hüquqi aktlarını və ya təkliflərinin olmadığı barədə məlumatı 
Azərbaycan Respublikasının Ədliyyə Nazirliyinə təqdim etsinlər və icra vəziyyəti tələb 
etdikdə, Azərbaycan Respublikasının Nazirlər Kabinetinə məlumat versinlər. 

5. Azərbaycan Respublikasının Ədliyyə Nazirliyi mərkəzi icra hakimiyyəti orqanlarının 
normativ hüquqi aktlarının və normativ xarakterli aktların Fərmana uyğunlaşdırılmasını təmin 
edib, bu barədə altı ay müddətində Azərbaycan Respublikasının Nazirlər Kabinetinə 
məlumat versin. 

6. Bu Sərəncamın 1-ci, 4-cü, 5-ci hissələrinin, 2.1-ci və 2.2-ci bəndlərinin icrası 
Azərbaycan Respublikası Nazirlər Kabineti Aparatının Hüquq və qanunvericilik şöbəsinə,     
3-cü hissəsinin, 2.3-cü və 2.4-cü bəndlərinin icrası İqtisadiyyat şöbəsinə həvalə edilsin. 

7. Bu Sərəncam imzalandığı gündən qüvvəyə minir. 

